
Na osnovu člana 30. stav (1) tačka j) i stav (2) i člana 40. Zakona o plaćama i naknadama u institucijama 

Bosne i Hercegovine ("Službeni glasnik BiH", br. 50/08, 35/09, 75/09, 32/12, 42/12, 50/12, 32/13, 87/13, 

75/15, 88/15, 16/16, 94/16, 72/17 i 25/18), člana 50. stav 5. Zakona o radu u institucijama Bosne i 

Hercegovine ("Službeni glasnik BiH", br. 26/04, 7/05, 48/05, 60/10, 32/13 i 93/17) i člana 17. Zakona o 

Vijeću ministara Bosne i Hercegovine ("Službeni glasnik BiH", br. 30/03, 42/03, 81/06, 76/07, 81/07, 94/07 

i 24/08), na prijedlog Ministarstva finansija i trezora Bosne i Hercegovine, Vijeće ministara Bosne i 

Hercegovine na 155. sjednici, održanoj 25. septembra 2018. godine, donijelo je 

ODLUKU 

O IZMJENAMA I DOPUNAMA ODLUKE O NAČINU I POSTUPKU OSTVARIVANJA PRAVA 

ZAPOSLENIH U INSTITUCIJAMA BOSNE I HERCEGOVINE NA NAKNADU ZA SLUŽBENO 

PUTOVANJE 

 

Član 1. 

U Odluci o načinu i postupku ostvarivanja prava zaposlenih u institucijama Bosne i Hercegovine na 

naknadu za službeno putovanje ("Službeni glasnik BiH", br. 6/12 i 10/18) član 1. mjenja se i glasi:  

"Član 1. 

(Predmet Odluke) 

 

Ovom Odlukom uređuje se način i postupak ostvarivanja prava zaposlenih, imenovanih i izabranih lica u 

institucijama Bosne i Hercegovine (u daljem tekstu: zaposleni u instituciji Bosne i Hercegovine) na naknadu 

za službeno putovanje."  

Član 2. 

U članu 6. stav (2) u tački a) iza riječi: "članovi Predsjedništva Bosne i Hercegovine" dodaje se zarez i 

riječi: "članovi kolegija domova Parlamentarne skupštine Bosne i Hercegovine".  

Član 3. 

U članu 7. stav (4) iza riječi: "članovi Predsjedništva Bosne i Hercegovine" dodaje se zarez i riječi "i članovi 

kolegija domova Parlamentarne skupštine Bosne i Hercegovine".  

Član 4. 

U članu 11. stav (2) riječ "zaposlenik" zamjenjuje se riječju "zaposleni".  

U članu 11. stav (7) riječ "zaposlenika" zamjenjuje se riječju "zaposlene".  

Član 5. 

(Stupanje na snagu) 

 

Odluka stupa na snagu danom donošenja i objavljuje se u "Službenom glasniku BiH".  

